
تامكردنی خواردن و جوینی بنێشت له‌ڕه‌مه‌زاندا
پرسیار: ئایا تامكردنی خواردن له‌لایه‌ن ئافره‌ت وغه‌یری ئافره‌تیشه‌وه‌ ڕۆژوو به‌تاڵ ده‌كاته‌وه‌؟ وه‌ ئایا حوكمی جوینی بنێشت چیه‌ بۆ ڕۆژوه‌وان، وه‌ڵاممان بده‌نه‌وه‌ خوای گه‌وره‌ پاداشتی خێرتان بداته‌وه‌ .

وه‌ڵام: الحمد لله والصلاة والسلام علی رسول الله وعلی آله وصحبه ومن والاه :

ئه‌گه‌ر ئافره‌ت ئه‌و خورادنه‌ی تامی ده‌كات هیچی لێ قووت نه‌دات قه‌یدی ناكات وڕۆژوه‌كه‌ی به‌تاڵ ناكاته‌وه‌، چونكه‌ ناو ده‌م حوكمی ده‌ره‌وه‌ی گه‌ده‌ی هه‌یه‌ وتام كردنی خواردنیش بۆ ڕۆژوه‌وان هیچ كارگه‌یگه‌ریه‌كی نابێت له‌سه‌ر ڕۆژوه‌كه‌ی، هه‌روه‌ك چۆن كه‌سێك ئاوڕاده‌داته‌ ناو ده‌می له‌كاتی ده‌ست نوێژگرتندا به‌و مه‌رجه‌ی ئه‌و ئاوه‌ توف بكاته‌وه‌ و قووتی نه‌دات، به‌هه‌مان شێوه‌ تامكردنی خواردنیش هه‌روایه‌،  به‌ڵام ئه‌گه‌ر هاتوو به‌ ده‌ست ئه‌نقه‌صد شتێكی لێ قووتدا ئه‌وه‌ ڕۆژوه‌كه‌ی به‌تاڵ ده‌بێته‌وه‌، جوینی بنێشتیش بۆ ڕۆژوه‌وان كه‌راهه‌تی هه‌یه‌ و باش نییه‌، ئه‌ویش دوو جۆره‌: یه‌كه‌میان: ئه‌و بنێشتانه‌ی كه‌ له‌ناو ده‌مدا ده‌توێنه‌وه‌ و وورد ده‌بن ئه‌وه‌ دروست نییه‌ ڕۆژوه‌وان به‌كاری بهێنێت، چونكه‌ پاش ماوه‌كه‌ی ده‌چێته‌ ناو بۆشایی گه‌ده‌وه‌ و ڕۆژووی پێ ده‌شكێت، به‌ڵام جۆری دووه‌م  ئه‌و بنێشتانه‌ی كه‌ ناتوێنه‌وه‌  و وورد نابن له‌ناو ده‌مدا ئه‌وه‌ كه‌راهه‌تی هه‌یه‌ بۆ ڕۆژوه‌وان.

